
ᐊᕐᕌᒍᖃᓕᖅᑎᓪᓗᑕ ᐱᖓᔪᐊᓂᑦ ᓄᓕᐊᕐᓂᒃᑯᑦ ᐸᕝᕕᓴᐃᓂᖅ ᐃᖅᑲᓇᐃᔭᕐᕕᖕᒥ ᐊᒻᒪ ᑭᓇᐅᓂᖏᓐᓂᑦ ᐱᔭᐅᓗᑎᒃ ᐱᑦᑎᐊᐸᖏᓐᓂᖅ 
ᓄᓇᕘᒥ ᐱᓕᕆᐊᑦᓴᓕᕆᓂᕐᒥᑦ, ᖁᕕᐊᒋᑦᑎᐊᖅᑐᒍ ᐅᓂᒃᑳᖃᕈᒪᑦᑎᐊᖅᑐᒍᑦ ᐊᑐᖅᑕᐅᓯᒪᓕᖅᑐᓂᑦ ᐱᑕᖃᕈᓐᓃᖁᓪᓗᒍ ᑭᓇᐅᓂᖏᓐᓂᑦ 
ᐱᑦᑎᐊᖅᑕᐅᕙᖏᑦᑐᑦ ᐊᒻᒪ ᐸᕝᕕᓵᕆᔭᐅᕙᑦᑐᑦ ᓄᓇᕘᒥ. ᓄᓕᐊᕐᓂᒃᑯᑦ ᐸᕝᕕᓴᐃᓂᖅ ᐃᖅᑲᓇᐃᔭᕐᕕᖕᒥ ᐊᒻᒪ ᑭᓇᐅᓂᖏᓐᓂᑦ ᐱᔭᐅᓗᑎᒃ 
ᐱᑦᑎᐊᐸᖏᓐᓂᖅ ᓄᓇᕘᒥ ᐱᓕᕆᐊᑦᓴᖅ ᐊᕐᕌᒍᓄᑦ ᑎᓴᒪᓄᑦ ᐱᓕᕆᐊᑦᓴᐅᔪᖅ ᐅᔾᔨᕈᓱᒋᐊᖁᔨᔾᔪᑎᐅᓗᓂ, ᐃᓕᓐᓂᐊᕈᑎᐅᓗᓂ ᐊᒻᒪ 
ᐊᑭᖃᖏᑦᑐᒥᑦ ᒪᓕᒐᓕᕆᔪᓂᑦ ᑐᑭᓯᒋᐊᖅᑎᑦᓯᔾᔪᑎᐅᓗᓂ ᓄᓇᕘᒥᐅᑕᓂᑦ. ᐊᑐᖅᑐᑎᒃ ᖁᐊᕐᓵᕈᑎᐅᓯᒪᔪᓂᑦ ᑐᓴᐅᒪᓪᓗᑎᒃ ᐱᓕᕆᔾᔪᑎᒥᑦ, 
ᓴᓇᓯᒪᓕᖅᑐᒍᑦ ᖃᑦᓯᓂᑦ ᑭᒃᑯᑐᐃᓐᓇᕐᓂᑦ ᒪᓕᒐᓕᕆᔪᓂᑦ ᐃᓕᓐᓂᐊᕈᑎᓂᑦ ᑐᑭᓯᒋᐊᕈᑎᑦᓴᓂᑦ (PLEI) ᐱᓕᕆᔾᔪᑎᑦᓴᓄᑦ ᐃᑲᔫᑎᑦᓴᓂᑦ ᐊᒻᒪ 
ᐱᓕᕆᔾᔪᑎᑦᓴᓂᑦ ᐊᒻᒪᑦᑕᐅᖅ ᓴᓇᓯᒪᓕᖅᑐᑕ ᐊᒻᒪ ᐱᓕᕆᐊᖃᕐᓯᒪᓪᓗᑕ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᕐᓂᒃ ᐊᑐᐃᓐᓇᖃᖅᑐᑕ ᒪᓕᒐᓕᕆᓂᕐᒥᑦ 
ᖃᐅᔨᒪᒋᐊᓕᓐᓂᑦ ᐊᒻᒪ ᑐᑭᓯᒋᐊᕈᑎᓂᑦ ᓴᓇᔭᐅᓯᒪᔪᓂᑦ ᑐᕌᖓᑎᑕᐅᓗᑎᒃ ᑭᖕᖒᒪᔭᒐᐅᕙᑦᑐᓄᑦ ᐊᒻᒪ ᐊᑐᖅᑕᐅᕙᑦᑐᓄᑦ ᓄᓇᓕᓐᓂ.

ᖁᕕᐊᒋᑦᑎᐊᐸᑦᑕᕗᑦ ᐊᖏᓪᓕᒋᐊᕆᔪᓐᓇᖅᑎᑕᐅᓯᒪᓂᑦᑎᓐᓂᑦ ᐃᓗᓕᖏᓐᓂᑦ ᑐᕌᒐᐅᔪᑦ ᐱᖃᓯᐅᔾᔭᐅᓕᖅᑐᑎᒃ ᐊᕝᕕᐊᕈᑎᑦᓴᑦ ᐃᖅᑲᓇᐃᔮᑦᓴᓄᑦ 
ᐊᒻᒪ ᐃᓚᐃᓐᓈᕐᓂᐅᕙᑦᑐᑦ ᐃᖅᑲᓇᐃᔭᕐᕕᖕᒥ. ᐅᖃᐅᓯᖃᕈᒪᑦᑎᐊᑐᐃᓐᓇᖅᑐᒍᑦ ᐊᒥᓱᓂᑦ ᓄᑖᓂᑦ ᐱᓕᕆᔾᔪᑎᑦᓴᐅᔪᓐᓇᖅᑐᓂᑦ ᓴᖅᑭᑕᐅᔪᓐᓇᕐᓯᒪᔪᓂᑦ 
ᐃᑲᔪᕐᓱᐃᔾᔪᑎᖏᒍᑦ ᐊᒻᒪ ᑐᓂᕐᕈᑎᒋᕙᑦᑕᖏᒍᑦ ᐊᒥᓱᒐᓚᐃᑦ ᓄᓇᕘᒥᐅᑕᐃᑦ ᑲᑐᔾᔨᖃᑎᒌᕈᓘᔭᐃᑦ.

ᑖᓐᓇ ᐱᕙᓪᓕᐊᔪᖅ ᓴᖅᑭᑎᑦᑎᕗᖅ ᐱᕕᒃᓴᒥᒃ ᑐᓴᖃᑎᒌᒍᓐᓇᐃᓐᓇᕐᓂᕐᒥᒃ ᐋᖅᑭᒃᓱᐃᙱᓐᓇᕐᓗᓂᓗ ᓴᙱᔪᒥᒃ ᐱᓕᕆᖃᑎᒌᖕᓂᕐᒥᒃ 
ᐃᑲᔪᖅᓱᐃᓂᕐᒧᑦ ᑲᑐᔾᔨᖃᑎᒌᓂᒃ ᐱᓇᔪᒃᑕᖏᓐᓄᑦ ᐸᒡᕕᓵᕆᑦᑕᐃᓕᒪᓂᕐᒥᒃ ᐊᒻᒪ ᐊᕐᓇᐃᑦ−ᐊᖑᑎᑦ ᒪᓕᒃᖢᒋᑦ ᐋᓐᓂᖅᓯᕆᓂᐅᖃᑦᑕᖅᑐᖅ 
ᐃᖅᑲᓇᐃᔭᕐᕕᖕᒥᑦ. ᐱᓕᕆᖃᑎᒌᖏᓐᓇᕐᓗᑕ, ᑲᑐᔾᔨᓗᑕ ᐃᑲᔪᖅᓱᐃᔪᓐᓇᖅᐳᒍᑦ ᓄᓇᕗᒻᒥᐅᓂᒃ ᑐᑭᓯᐅᒪᓕᒃᑲᓐᓂᖁᓪᓗᒋᑦ ᐱᔪᓐᓇᐅᑎᖏᓐᓂᒃ ᐊᒻᒪ 
ᐱᔪᓐᓇᕐᓂᖅᑖᖅᑎᒃᑲᓐᓂᕐᓗb ᑕᒪᑦᑕᑦᑎᐊᖅ ᐱᓕᕆᔪᓐᓇᖅᓯᓗᑕ, ᐃᑲᔪᖅᑕᐅᔪᒪᓗᑕᓗ, ᑐᓗᖅᑕᕈᑕᐅᓲᑦ ᑲᒪᒋᔭᐅᖁᓪᓗᒋᑦ ᖃᓄᐃᙱᑦᑎᐊᖅᑐᒥᒃ 
ᐃᖅᑲᓇᐃᔭᕐᕕᖃᖁᓪᓗᑕ.  

 
 

Nalini Vaddapalli, CEO – Deputy Secretary 
ᓇᓖᓂ ᕚᓐᑕᐸᓕ, ᐊᐅᓚᑦᑎᔨ

ᐱᓕᕆᖃᑎᒌᑦᑕ

ᓄᓕᐊᕐᓂᒃᑯᑦ ᐸᒡᕕᓵᕆᓂᖅ ᐃᖅᑲᓇᐃᔭᕐᕕᖕᒥ ᐊᒻᒪ  
ᐊᕐᓇᐃᑦ-ᐊᖑᑎᑦ ᒪᓕᒃᖢᒋᑦ ᐋᓐᓂᖅᓯᖅᑕᐅᕙᒃᑐᑦ  
ᓄᓇᕗᒻᒥ ᑎᒍᒥᐊᖅᑎᐅᖃᑕᐅᔪᑦ ᓄᑖᙳᕆᐊᖅᓯᒪᔪᑦ:

ᓴᓇᓂᖅ ᖃᓄᐃᙱᑦᑎᐊᖅᑐᒥᒃ  
ᐃᖅᑲᓇᐃᔭᕐᕕᖕᒥᑦ, ᐱᓕᕆᖃᑎᒌᒡᓗᑎᒃ

ᐋᖅᑭᒃᓱᖅᓯᒪᓂᖓ 
ᑭᓇᐅᓂᖏᓐᓄᑦ ᐱᔭᐅᓗᑎᒃ ᐱᑦᑎᐊᖅᑕᐅᕙᖏᑦᑐᑦ 
ᐱᔾᔪᑎᒻᒪᕆᐅᕙᑦᑐᖅ ᓄᓇᕘᒥ ᓇᒥᑐᐃᓐᓇᖅ ᐃᖅᑲᓇᐃᔭᕐᕕᖕᒥ 
ᐊᒻᒪᑦᑕᐅᖅ ᐃᓚᒌᖑᔪᒃᑯᑦ. 2/3−ᑲᓴᑦᑎᐊᑦ ᐸᓖᓯᒃᑯᓐᓄᑦ−
ᐅᖃᐅᓯᐅᓚᐅᖅᑐᑦ ᐱᕋᔭᒃᑕᐅᓯᒪᔪᑦ ᓄᓇᕗᒻᒥ ᐊᕐᓇᐅᓚᐅᖅᐳᑦ 
2016-ᒥᑦ, ᐅᓄᓛᖑᓪᓗᑎᒃ ᐳᓴᓐᑎᖏᑦ ᐊᔾᔨᒌᙱᑦᑐᓂᒃ 
ᐱᔪᓐᓇᕐᓂᖃᕐᕕᐅᔪᓂᒃ ᑲᓇᑕᒥᑦ. ᖄᒃᑲᓐᓂᐊᒍᑦ, 95%−
ᖏᑦ ᐱᓂᕐᓗᒃᑕᐅᓯᒪᔪᑦ ᓄᓕᐊᕐᓂᒃᑯᑦ ᐱᓂᕐᓗᒃᑕᐅᔪᑦ 
ᐊᕐᓇᐅᕗᑦ. ᐅᒡᒍᐊᓇᖅᑐᖅ, ᐸᒡᕕᓵᕆᓂᖅ ᓇᐅᒃᑯᑐᐃᓐᓇᖅ 
ᐅᖃᐅᓯᐅᖏᓗᐊᖅᐸᑦᑐᑦ ᐊᒻᒪ ᑕᐃᒪᐃᓐᓂᖏᓐᓄᑦ, 
ᐊᒥᓲᓂᕐᓴᐅᔪᓐᓇᖅᑐᑦ ᐊᑐᖅᑕᐅᕙᑦᑐᑦ ᑕᐃᒪᐃᑦᑐᑦ  
ᑕᑯᑦᓴᐅᔪᓂᑦ ᓈᓴᐅᑎᓂᑦ ᑐᓴᐅᒪᔭᑦᑎᓐᓂᑦ.

ᑐᑭᓯᒋᐊᕈᑎᓕᕆᓂᒃᑯᑦ ᑐᓴᐅᒪᒍᒪᔪᓂᑦ ᐅᑯᓂᖓ 22 ᓂᑦ 
ᐊᔾᔨᒌᖏᑦᑐᓂᑦ ᒪᓕᒐᓕᕆᔨᐅᖏᑦᑐᓂᑦ ᐊᒻᒪ ᓄᓇᓕᓐᓂ 
ᑲᑐᔾᔨᖃᑎᒌᓂᑦ, ᐃᓱᒪᒋᔭᐅᓯᒪᔪᓂᑦ ᐊᑦᑐᐊᔪᓂᑦ ᐃᖅᑲᓇᐃᔭᕐᕕᖕᒥ 
ᐸᒡᕕᓵᕆᓂᕐᒥᑦ ᐊᒻᒪ ᐊᕝᕕᐊᕈᑎᓂᑦ ᐃᖅᑲᓇᐃᔮᑦᓴᑎᒍᑦ 
ᑭᖕᖒᒪᔭᒐᐅᔪᓂᑦ ᓄᓇᕘᒥᐅᑕᓄᑦ ᓇᓗᓇᐃᔭᖅᑕᐅᓚᐅᖅᑐᑦ. 
ᑕᒪᒃᑯᐊ ᑕᑯᓐᓇᖅᑕᐅᔪᑦ ᑐᓴᐅᒪᑎᑦᓯᔾᔪᑎᐅᓚᐅᖅᑐᑦ 
ᓴᓇᔭᐅᕙᓪᓕᐊᑎᓪᓗᒋᑦ ᑭᒃᑯᑐᐃᓐᓇᕐᓂᑦ ᒪᓕᒐᓕᕆᔪᓂᑦ 
ᐃᓕᓐᓂᐊᕈᑎᓂᑦ ᑐᑭᓯᒋᐊᕈᑎᑦᓴᓂᑦ ᐱᓕᕆᔾᔪᑎᑦᓴᓄᑦ 
ᐃᑲᔫᑎᑦᓴᓂᑦ ᐊᒻᒪ ᐱᓕᕆᔾᔪᑎᑦᓴᓂᑦ ᐊᒻᒪᑦᑕᐅᖅ  
ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓂᑦ.

ᐱᑦᑕᑎᓪᓗᒋᑦ ᐱᒻᒪᕆᐅᔪᑦ ᓄᓇᒃᑯᑦ ᐊᑦᓱᕉᑎᐅᕙᑦᑐᑦ 
ᒪᓕᒐᓕᕆᔪᓂᑦ ᑐᑭᓯᒋᐊᕈᑎᓕᕆᓂᕐᒧᑦ ᐊᒻᒪ ᒪᓕᒐᑎᒍᑦ 
ᐱᔨᑦᓯᕋᐅᑎᓂᑦ ᓄᓇᕘᒥ, ᐱᓕᕆᐊᑦᓴᒃᑯᑦ ᑐᕌᒐᖃᕋᓱᐊᖅᑐᑦ 
ᐃᑲᔪᕐᓂᒃᑯᑦ ᐃᓗᓪᓕᕐᓱᐃᓂᕐᒥᑦ ᐱᑕᖃᖏᑦᑐᒥᑦ. ᑕᒪᓐᓇ ᐱᓪᓗᒍ, 
ᐊᖅᑯᑎᖃᖅᑐᑎᒃ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᒃᑯᑦ 
ᐱᓕᕆᐊᑦᓴᒥᑦ, ᐱᓕᕆᐊᑦᓴᑎᒍᑦ ᐊᑐᐃᓐᓇᕈᐃᕙᑦᑐᑦ ᒪᓕᒐᓕᕆᔪᓂᑦ 
ᑐᑭᓯᒋᐊᕈᑎᓂᑦ ᐊᒻᒪ ᑐᓴᖅᑕᐅᔪᓐᓇᖅᑐᑎᒃ ᒪᓕᒐᓕᕆᔪᑦ ᓄᓇᕘᒥ 
ᐊᑑᑎᖃᖅᑐᓂᑦ ᐊᔾᔨᒌᖏᑦᑐᓄᑦ ᓄᓇᓕᓐᓄᑦ. ᐱᖃᑕᐅᔪᑦ 
ᐊᒻᒪ ᓄᓇᓕᕐᒥᐅᑕᐃᑦ ᐃᓄᑑᓗᑎᒃ ᑲᑎᒪᖃᑎᒌᒍᓐᓇᐸᑦᑐᑦ 
ᒪᓕᒐᓕᕆᔨᒥᑦ ᐃᓚᖃᖅᑐᑎᒃ ᐊᑭᖃᖏᑦᑐᓂᑦ ᖃᐅᔨᒪᔭᕆᐊᓕᓐᓂᑦ 
ᒪᓕᒐᓕᕆᔪᓂᑦ ᐅᖃᐅᔾᔭᐅᕙᑦᑐᑎᒃ ᐊᒻᒪ ᐅᖃᐅᔾᔭᐅᕙᑦᑐᑎᒃ 
ᓇᒧᖕᖓᕈᓐᓇᕐᓂᖏᓐᓂᑦ ᐱᔾᔪᑎᒋᓪᓗᒋᑦ ᐃᖅᑲᓇᐃᔭᕐᕕᖕᒥ 
ᐸᒡᕕᓵᕆᓂᖅ ᐊᒻᒪ ᐊᓯᖏᓐᓂᑦ ᐃᖅᑲᓇᐃᔭᖅᑐᓕᕆᔪᓂᑦ 
ᐱᔾᔪᑎᓂᑦ.

ᑕᒪᓐᓇ ᑐᑭᖃᖅᑐᖅ ᐱᓕᕆᐊᑦᓴᒃᑯᑦ ᐅᖃᐅᓯᖃᖅᐸᑦᑐᑦ 
ᑕᒪᒃᑮᓐᓂᒃ ᓄᓕᐊᕐᓂᒃᑯᑦ ᐸᒡᕕᓴᐅᑎᓂᑦ ᐊᒻᒪ ᐸᒡᕕᓵᕆᓂᕐᒥᑦ 
ᐃᖅᑲᓇᐃᔭᕐᕕᖕᒥ ᐊᒻᒪᑦᑕᐅᖅ ᐊᓯᖏᓐᓂᑦ ᑭᓇᐅᓂᖏᓐᓂᑦ 
ᐱᑦᑎᐊᖅᑕᐅᖏᔾᔪᑎᓂᑦ ᖃᐅᔨᒪᔭᐅᓇᓱᑉᐸᑦᑐᑎᒃ ᐊᔾᔨᒌᖏᑦᑐᓂᑦ 
ᑭᖕᖒᒪᔭᒐᐅᕙᑦᑐᓂᑦ ᐊᒻᒪ ᐊᑐᖅᑕᐅᕙᑦᑐᓂᑦ ᓄᓇᓕᓐᓂ.

ᑭᒃᑯᑐᐃᓐᓇᕐᓄᑦ ᒪᓕᒐᓕᕆᔪᓂᑦ 
ᐃᓕᓐᓂᐊᕈᑏᑦ ᐊᒻᒪ ᑐᑭᓯᒋᐊᕈᑏᑦ 
ᐱᓕᕆᔾᔪᑎᖏᑦ & ᐃᑲᔫᑎᑦᓴᐅᔪᓐᓇᖅᑐᑦ
ᐊᑐᐃᓐᓇᐅᑎᑦᑎᓂᖅ ᑐᑭᓯᔭᐅᔪᓐᓇᓯᐊᖅᑐᓂᑦ ᐅᖃᐅᓯᕐᓂᑦ 
ᐊᑐᖅᑐᑎᒃ ᐱᓪᓗᒍ ᐸᒡᕕᓵᕆᓂᖅ ᐊᒻᒪ ᑭᓇᐅᓂᖏᓐᓂᑦ ᐱᔭᐅᓗᑎᒃ 
ᐱᑦᑎᐊᖏᓐᓂᕐᒥᑦ, ᐱᓗᐊᖅᑐᒥ ᐸᒡᕕᓵᕆᓂᕐᒥᑦ ᐃᖅᑲᓇᐃᔭᕐᕕᖕᒥ, 
ᐊᑐᐃᓐᓇᐅᑎᑕᐅᒋᐊᖃᖅᐸᑦᑐᑦ ᐃᖅᑲᓇᐃᔭᖅᑎᓄᑦ ᐊᒻᒪ 
ᐃᖅᑲᓇᐃᔭᕐᕕᓐᓄᑦ. ᐃᖅᑲᓇᐃᔭᖅᑏᑦ ᐊᒻᒪ ᐃᖅᑲᓇᐃᔭᕐᕖᑦ 
ᑐᑭᓯᒪᒋᐊᖃᕐᒪᑕ ᐊᑑᑎᖏᓐᓂᑦ ᐊᒻᒪ ᐱᓕᕆᔭᕆᐊᓕᖏᓐᓂᑦ 
ᐊᒻᒪᑦᑕᐅᖅ ᖃᓄᖅ ᓴᖅᑭᔮᖅᑎᑦᓯᓇᓱᒋᐊᑦᓴᖅ ᖃᓄᐃᖏᓯᐊᖅᑐᓂᑦ 
ᐃᖅᑲᓇᐃᔭᕐᕕᑦᓴᓂᑦ ᐱᑕᖃᖅᐸᖏᑦᑐᓂᑦ ᓄᓕᐊᕐᓂᒃᑯᑦ 
ᐊᒻᒪ ᐊᓯᖏᒍᑦ ᐸᒡᕕᓵᕆᔾᔪᑎᓂᑦ. ᑕᒪᓐᓇ ᐱᓪᓗᒍ, ᐅᑯᐊ 
ᑐᑭᓯᔭᐅᔪᓐᓇᓯᐊᖅᑐᒃᑯᑦ ᐅᖃᐅᓯᓕᕆᓂᕐᒥᑦ ᐱᓕᕆᔾᔪᑎᑦᓴᑦ 
ᓴᓇᔭᐅᓯᒪᔪᑦ ᐊᑐᐃᓐᓇᖃᖁᔭᐅᓗᑎᒃ ᑐᑭᓯᒋᐊᕈᑎᓂᑦ ᐊᑦᑐᐊᔪᓂᑦ 
ᐸᒡᕕᓵᕆᓂᕐᒥᑦ ᐃᖅᑲᓇᐃᔭᕐᕕᖕᒥ ᐱᖃᓯᐅᔾᔭᐅᓗᑎᒃ:

• ᐸᒡᕕᓵᕆᓂᕐᒥᑦ ᐱᑕᖃᖁᔨᖏᓐᓂᖅ ᐃᖅᑲᓇᐃᔭᕐᕕᖕᒥ 
– ᓱᓇᐅᒻᒪᖔᖅ ᐊᒻᒪ ᖃᓄᐃᓕᐅᕈᓐᓇᕐᒪᖔᑕ ᐱᓪᓗᒍ, 
ᐱᓕᕆᔾᔪᑎᒍᑦ ᐃᑲᔫᑎᐅᔪᖅ ᓇᓗᓇᐃᔭᐃᓂᕐᒥᑦ ᐸᒡᕕᓵᕆᓂᕐᒥᑦ 
ᐃᖅᑲᓇᐃᔭᕐᕕᖕᒥ ᐊᒻᒪ ᖃᓄᐃᓕᐅᖅᑐᖃᕈᓐᓇᕐᒪᖔᖅ 
ᐸᒡᕕᓵᖑᔪᖃᓕᕐᓂᕈᓂ;  

• ᐱᓕᕆᐊᖃᕐᓂᖅ ᐸᒡᕕᓵᕆᓂᕐᒥᑦ, ᐃᓚᐃᓐᓈᕆᓂᕐᒥᑦ, ᐊᒻᒪ 
ᐱᑦᑎᐊᖏᔾᔪᑎᓂᑦ ᐃᖅᑲᓇᐃᔭᕐᕕᖕᒥ – ᑕᑯᒋᐊᓵᕈᑎᑦᓴᑦ 
ᐃᖅᑲᓇᐃᔭᕐᕕᐅᕙᑦᑐᓄᑦ ᓄᓇᕘᒥ, ᐱᓗᐊᖅᑐᒥ ᓴᖅᑭᑕᐅᓯᒪᔪᑦ 
ᐃᖅᑲᓇᐃᔭᕐᕕᐅᕙᑦᑐᓄᑦ; 

• ᐃᖅᑲᓇᐃᔭᖅᕕᖕᒥᓐ ᐸᒡᕕᓵᕆᓂᖅ: ᒪᓕᒐᓕᕆᓂᒃᑯᑦ ᐊᒻᒪ 
ᖃᓄᐃᖏᑦᑎᐊᖅᑐᓕᕆᓂᒃᑯᑦ ᐱᓕᕆᔾᔪᑏᑦ, ᑎᑎᕋᕐᓯᒪᔪᑦ 
ᑲᑐᔾᔨᖃᑎᒌᖑᔪᓂᑦ ᐃᑲᔪᕈᓐᓇᖅᑐᓂᑦ; 

• ᐸᒡᕕᓵᕆᓂᕐᒥᑦ ᐱᑕᖃᖅᑎᑦᓯᑦᑕᐃᓕᒪᓂᖅ ᐃᖅᑲᓇᐃᔭᕐᕕᖕᒥ 
ᑐᓴᐅᒪᑎᑦᓯᔾᔪᑏᑦ; ᐊᒻᒪ 

• ᐸᒡᕕᓵᕆᓂᕐᒥᑦ ᐱᑕᖃᖅᑎᑦᓯᑦᑕᐃᓕᒪᓂᖅ ᐃᖅᑲᓇᐃᔭᕐᕕᖕᒥ 
ᑐᑭᓯᒋᐊᕈᑎᓕᕆᔪᖅ ᐊᐅᓚᔫᒃᑯᑦ ᐊᔾᔨᓕᐅᖅᑕᐅᓯᒪᔪᖅ. 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐱᓕᕆᔪᒪᑦᑎᐊᕐᒥᔪᑦ ᑕᑯᓐᓇᖅᑕ-
ᐅᖁᓪᓗᒍ ᐱᔾᔪᑎᖃᖅᑐᖅ ᓄᓕᐊᕐᓂᒃᑯᑦ ᐸᒡᕕᓵᕆᓂᖅ ᐃᖅᑲᓇ-
ᐃᔭᕐᕕᖕᒥ ᐊᒻᒪ ᑭᓇᐅᓂᖏᓐᓂᑦ ᐱᔭᐅᓗᑎᒃ ᐱᑦᑎᐊᐸᖏᓂᕐᒥᑦ. ᒫᕐᓯ 
8-ᒥ, 2021, ᐊᒻᒪ ᐃᓱᒪᒋᔭᐅᔪᓂᑦ ᐅᖃᓕᒫᒐᖅ ᖃᓄᐃᓕᐅᕆᐊᕐᓂᖅ 
ᐱᓪᓗᒍ ᓄᓕᐊᕐᓂᒃᑯᑦ ᐸᕝᕕᓵᕆᕙᑦᑐᓂᑦ ᐃᖅᑲᓇᐃᔭᕐᕕᖕᒥ 
ᓄᓇᕐᔪᐊᕐᒥ ᐊᕐᓇᓄᑦ ᐅᓪᓗᖓᓂ ᑎᑎᕋᖅᑕᐅᓚᐅᖅᑐᒥᑦ 
ᒍᓘᕆᐊ ᓵᖕ, ᐊᑐᐃᓐᓇᖃᕐᓂᖅ ᐃᖅᑲᖅᑐᐃᕕᓕᕆᓂᕐᒥᑦ 
ᑐᑭᒧᐊᑦᑎᑦᓯᔨᐅᔪᖅ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ ᓄᓇᕘᒥ 
ᐅᖃᓕᒫᒐᓕᐊᖑᓚᐅᖅᑐᑦ ᓄᓇᑦᓯᐊᖅ ᐱᕙᓪᓕᐊᔪᓂ.

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖓᑦ ᐱᓕᕆᔾᔪᑎᑖᕐᓯᒪᒻᒥᔪᑦ ᐃᓄᖕᓂᒃ 
ᑐᓴᐅᒪᑎᑦᓯᕕᒻᒥᑦ ᐅᔾᔨᕆᔭᐅᒋᐊᖁᓪᓗᒍ ᐅᖃᐅᓯᐅᔪᑦ ᐊᒻᒪ 
ᕙᐃᔅᐳᒃᑯᑦ ᒪᑉᐱᒐᓕᐅᓚᐅᖅᑐᓂ (Facebook), ᓱᕋᐃᓂᖅ 
ᓂᐱᖃᖏᓂᕐᒥᑦ. ᕙᐃᔅᐳᒃᑯᑦ ᒪᑉᐱᒐᖅ (Facebook) ᐊᑐᖅᑕᐅᕙᑦᑐᖅ 
ᓇᓗᓇᐃᔭᐃᑎᓂᑦ ᖃᖓᒃᑯᑦ ᑐᑭᓯᒋᐊᕈᑎᓕᕆᓂᒃᑯᑦ 
ᑲᑎᒪᓛᓕᕐᒪᖔᑕ ᐊᒻᒪ ᑭᒃᑯᑐᐃᓐᓇᕐᓄᑦ ᒪᓕᒐᓕᕆᔪᓂᑦ 
ᐃᓕᓐᓂᐊᕈᑏᑦ ᐊᒻᒪ ᑐᑭᓯᒋᐊᕈᑏᑦ ᐱᓕᕆᔾᔪᑎᑦᓴᑦ ᓴᓇᔭᐅᓯᒪᔪᑦ 
ᐱᓕᕆᐊᑦᓴᒧᑦ.

ᐱᔪᒪᓐᓂᕈᑦᓯ ᐅᖃᓕᒫᖓᕐᓂᑦ ᓇᓪᓕᖏᓐᓂ ᐅᖃᐅᓯᐅᓯᒪᔪᑦ 
ᐱᓕᕆᔾᔪᑏᑦ ᑐᖕᖓᓱᑦᑎᐊᖅᑐᓯ ᖃᐅᔨᒋᐊᕈᓐᓇᖅᑐᓯ 
ᐅᖄᓚᐅᑎᑦᑎᓐᓄᑦ ᐊᑭᖃᖏᑦᑐᒧᑦ: 1-844-979-2330 
ᖃᕋᓴᐅᔭᒃᑯᓪᓗᓐᓂᑦ info@lawsociety.nu.ca.

ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ 
ᑲᑎᒪᓂᕐᒧᑦ ᐱᓕᕆᐊᑦᓴᖅ ᓴᖅᑮᓇᓱᐊᖅᑐᖅ 
ᑭᖕᖒᒪᒐᐅᔪᓂᑦ ᐊᒻᒪ ᐊᑐᖅᑕᐅᕙᑦᑐᓂᑦ 
ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᕐᒧᑦ ᐱᓕᕆᐊᑦᓴᖅ 
ᓴᖅᑭᑕᐅᓚᐅᖅᑐᖅ ᓄᓇᕘᒥᐅᑕᐃᑦ ᐊᑐᐃᓐᓇᖃᖁᔭᐅᓗᑎᒃ 
ᒪᓕᒐᓕᕆᓂᕐᒥᑦ ᖃᐅᔨᒪᒋᐊᓕᓐᓂᑦ ᐊᒻᒪ ᑐᑭᓯᒋᐊᕈᑎᓂᑦ 
ᐋᖅᑭᑦᑕᐅᓯᒪᔪᓂᑦ ᐱᔾᔪᑎᐅᓗᑎᒃ ᑭᖕᖒᒪᔭᒐᐅᔪᑦ ᐊᒻᒪ 
ᐊᑐᖅᑕᐅᕙᑦᑐᑦ ᐊᑐᓂ ᓄᓇᓕᓐᓂ. ᓄᓇᓖᑦ ᖃᐅᖁᔭᐅᔪᑦ 
ᓂᕈᐊᖅᖠᖁᔭᐅᓪᓗᑎᒃ ᓇᓕᐊᖕᓂᑐᐃᓐᓴᖅ ᐊᑕᐅᓯᕐᒥᒃ 
ᐃᓕᓐᓂᐊᒐᒃᓴᒥᒃ, ᑎᑭᓪᓗᒍ ᐊᑕᖏᕐᓗᒋᑦ ᐃᓕᓐᓂᐊᒐᒃᓴᓂᑦ, 
ᐱᔾᔪᑎᖃᕐᖢᑎᒃ ᐊᔾᔨᒌᙱᑦᑐᓂᒃ ᐱᔪᒪᔭᖃᖃᑦᑕᕐᓂᖏᓐᓄᑦ.  
ᑖᒃᑯᐊ ᐃᓕᓐᓂᐊᖅᓯᓐᓈᖅᖢᑎᒃ ᑲᑎᒪᓃᑦ ᐅᒃᑯᐃᖓᔪᑦ 
ᑭᓇᑐᐃᓐᓇᒧᑦ ᓄᓇᓕᖕᓂᑦ ᐊᑐᓂ ᐃᓕᓐᓂᐊᒐᒃᓴᖅ ᐃᖏᕐᕋᕙᒃᖢᓂ 
ᐃᑲᕐᕋᓄᑦ 1 ᐊᒻᒪᓗ 15 ᑎᑦᑕᓪᓚᑦ.
ᑐᕌᕆᔭᐅᔪᖅ ᐃᓕᓐᓂᐊᖅᓯᓐᓈᑦ ᑲᑎᒪᓂᕐᒥᑦ ᐱᑎᑦᑎᔪᒪᓂᕐᒥᓄᑦ 
ᒪᓕᒐᑎᒍᑦ ᑐᓴᖅᑕᐅᔪᒃᓴᓂᒃ ᐊᒃᑐᐊᓂᓕᖕᓂᒃ ᐸᒡᕕᓵᕆᓂᕐᒧᑦ 
ᐃᖅᑲᓇᐃᔭᕐᕕᒋᔭᐅᔪᒥᑦ, ᐃᓕᓐᓂᐊᖅᓯᓐᓈᑦ ᑲᑎᒪᖃᑕᐅᔪᑦ 
ᑎᓕᐅᖅᑕᐅᕗᑦ ᐃᓚᐅᖃᑦᑕᖁᔭᐅᓪᓗᑎᒃ ᒪᓕᒐᓕᕆᔨᒥᒃ 
ᐊᐱᖅᓱᖃᑦᑕᖁᔭᐅᓪᓗᑎᓪᓗ. ᓴᖅᑭᑕᐅᓇᓱᐊᖅᑐᑦ – 
ᐱᖃᑕᐅᔪᑦ ᕿᒪᐃᖁᓪᓗᒋᑦ ᑐᑭᓯᒪᓂᕐᓴᐅᓕᕐᓗᑎᒃ ᖃᓄᖅ 
ᑐᑭᓕᐅᕈᑎᖃᕐᒪᖔᖅ ᐃᖅᑲᓇᐃᔭᕐᕕᖕᒥ, ᓱᓇᑦ ᐃᓱᒪᒋᔭᐅᒐᔭᕐᒪᖔᑕ 
ᐸᕝᕕᓴᐅᑎᐅᓂᖏᓐᓂᑦ, ᐱᑦᑎᐊᖏᔾᔪᑎᐅᓂᖏᓐᓂᑦ ᐅᕝᕙᓘᓐᓃᑦ 
ᐃᓚᐃᓐᓈᕈᑎᐅᓂᖏᓐᓂᑦ, ᐊᒻᒪ ᖃᓄᖅ ᑐᓂᕐᕈᑎᖃᕈᓐᓇᕐᒪᖔᑕ 
ᖃᓄᐃᖏᑦᓯᐊᖁᓪᓗᒋᑦ ᐃᖅᑲᓇᐃᔭᕐᕕᐅᔪᑦ.
ᐊᑐᓂ ᐃᓕᓐᓂᐊᖅᓯᓐᓈᑦ ᑲᑎᒪᓃᑦ ᑲᔪᓯᑎᑕᐅᕙᒃᐳᑦ 
ᑐᙵᕕᖃᖅᑎᑕᐅᓪᓗᑎᒃ ᐱᔭᐅᔭᕆᐊᓕᖕᓄᑦ ᖁᙱᐊᖅᑎᓄᑦ 
ᖃᐅᔨᔭᐅᓪᓗᑎᒡᓗ ᐱᕚᓪᓕᕈᑕᐅᓛᖑᓇᔭᕐᓂᖏᓐᓂᒃ 
ᑲᔪᓯᑎᑕᐅᔪᖃᓕᕌᖓᑦ ᐃᖅᑲᓇᐃᔭᕐᕕᒋᔭᐅᔪᒥᑦ ᐃᓚᐅᔪᓄᑦ. ᑖᓐᓇ 
ᐊᑐᖅᑕᐅᓗᓂ ᐱᓕᕆᔾᔪᑎᐅᔪᖅ, ᐃᑲᔫᑎᐅᔪᓐᓇᖅᑐᑦ ᐅᖃᐅᓯᐅᔪᓂᑦ 
ᐊᑑᑎᖃᕐᓂᕐᓴᐅᖁᓪᓗᒋᑦ ᐃᖅᑲᓇᐃᔭᕐᑯᓐᓄᑦ/ᖃᓄᐃᑦᑐᓄᑦ 
ᐃᖅᑲᓇᐃᔭᐅᑎᓂᑦ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᖃᑕᐅᔪᓄᑦ.
ᓄᓇᓕᓐᓂ ᒪᓕᒐᓕᕆᓂᕐᒥᑦ ᑐᑭᓯᒋᐊᕐᕖᑦ ᐊᑐᖅᑕᐅᕙᑦᑐᑦ 
ᐊᑐᓂ ᓄᓇᓕᓐᓂ ᓂᐅᕐᕈᕕᐅᕙᑦᑐᓄᑦ ᑲᑐᔾᔨᖃᑕᐅᓗᑎᒃ 
ᓄᓇᕗᑦ ᒪᓕᒐᓕᕆᓂᕐᒥᑦ ᐱᔨᑦᓯᕋᖅᑏᑦ ᑲᑎᒪᔩᑦ. ᐊᑐᖅᑐᑎᒃ 
ᓄᓇᓕᓐᓂ ᓈᓚᐅᑎᖃᕐᕕᒻᒥᑦ, ᓄᓇᓕᕐᒥᐅᑕᐃᑦ ᐊᒻᒪᑦᑕᐅᖅ 
ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᖃᑕᐅᕙᑦᑐᑦ ᑐᖕᖓᓱᑦᑎᑕᐅᔪᑦ 
ᑲᑎᒪᖃᑎᖃᖁᓪᓗᒋᑦ ᒪᓕᒐᓕᕆᓂᕐᒥᑦ ᐃᑲᔫᑎᓂᑦ ᒪᓕᒐᓕᕆᔨᒥᑦ.
ᐃᓚᒋᔭᐅᓗᓂ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ 
ᑲᑎᒪᑎᑦᓯᓂᕐᒥᑦ ᐱᓕᕆᐊᑦᓴᒧᑦ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖓᑦ 
ᑲᑐᔾᔨᖃᑎᖃᓚᐅᖅᑐᑦ Borden Ladner Gervais LLP 
(ᐳᐊᕐᑕᓐ ᓛᑦᓄᕐ ᒎᕙᐃᔅ LLP) (ᐋᑐᕚ) ᐊᒻᒪ ᐃᓕᓐᓂᐊᐹ 
ᐱᓕᒻᒪᑦᓴᐃᔨᓂᑦ ᓴᖅᑭᑕᐅᓗᓂ ᐸᕝᕕᓴᑦᑕᐅᑦᑕᐃᓕᒪᓂᖅ ᐊᒻᒪ 
ᐱᑦᑎᐊᖃᑦᑕᖏᓐᓂᕐᒥᑦ ᐃᖅᑲᓇᐃᔭᕐᕕᖕᒥ – ᒪᓕᒐᓕᕆᔪᓂᑦ 
ᐱᓕᕆᔾᔪᑎᓂᑦ ᐅᖃᓕᒫᒐᖅ ᐱᓗᐊᖅᑐᒥ ᐃᑲᔪᕐᓱᐃᔾᔪᑎᐅᖁᓪᓗᒋᑦ 
ᒪᓕᒐᓕᕆᔨᓂᑦ. ᐅᒃᑐᐱᕆ 2020-ᒥ, ᑲᑐᔾᔨᖃᑎᖃᖅᑐᑎᒃ ᐅᑯᓂᖓ 
Borden Ladner Gervais LLP (ᐳᐊᕐᑕᓐ ᓛᑦᓄᕐ ᒎᕙᐃᔅ LLP), 

ᐱᓕᒻᒪᓴᖅᑎᑕᐅᓚᐅᖅᑐᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ 
ᐃᓚᒋᔭᐅᔪᑦ ᐅᑯᓂᖓ ᐊᑐᖅᑕᐅᒋᐊᓕᓐᓂᑦ ᒪᓕᒐᕐᓂᑦ ᐊᒻᒪ 
ᖃᓄᖅ ᐊᑐᓕᖅᑕᐅᔪᓐᓇᕐᒪᖔᑕ ᖁᐊᕐᓵᕈᑎᐅᓯᒪᔪᒥᑦ ᑐᓴᐅᒪᓗᓂ 
ᐱᓕᕆᔾᔪᑎᐅᔪᑦ ᒪᓕᑦᑐᒋᑦ ᐃᓄᐃᑦ ᖃᐅᔨᒪᔭᑐᖃᖏᑕ ᐃᓗᓕᖏᑦ 
ᑲᑎᒪᖃᑎᖃᕐᓂᐊᖅᑐᓂ ᓄᓇᓕᕐᒥᐅᑕᓂᑦ.
ᓴᖅᑭᖅᑕᐅᓚᐅᕐᓯᒪᒻᒪᓂᑦ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ 
ᑲᑎᒪᑎᑦᓯᓂᕐᒥᑦ ᐱᓕᕆᐊᑦᓴᖅ, ᒪᓕᒐᓕᕆᔨᒃᑯᑦ 
ᑲᑐᔾᔨᖃᑎᒌᖓᑦ ᓄᓇᕘᒥ ᑲᑐᔾᔨᖃᑎᖃᖅᑐᑎᒃ ᓄᓇᕗᑦ 
ᒪᓕᒐᓕᕆᓂᒃᑯᑦ ᐃᑲᔪᖅᑎᓂᑦ ᐱᓕᕆᐊᖃᓚᐅᖅᑐᑦ ᓄᓇᓕᓐᓂ 
ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᑎᑦᓯᓂᕐᒥᑦ ᑲᖏᖅᑐᒑᐱᒻᒥ ᒫᕐᓯ 24-ᒥ 
2021, ᑭᖑᓂᐊᒍᑦ ᒪᕐᕈᐊᑎᖅᑐᑎᒃ ᐸᓐᓂᖅᑑᒥ ᐱᓇᓱᐊᕈᓯᖓᓂ 
ᒫᕐᓯ 27-ᒥ ᐊᒻᒪ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᑎᑦᓯᓪᓗᑎᒃ 
ᕿᑭᖅᑕᕐᔪᐊᕐᒥ ᐃᐳᕈ 5-ᒥ.
ᐅᒡᒍᐊᓇᖅᑐᖅ ᑭᓯᐊᓂ, ᐱᔾᔪᑎᐅᓗᓂ ᐊᒥᓱᓄᑦ 
ᖃᓂᒻᒪᒍᑎᐅᓚᐅᖅᑐᖅ, ᓵᖓᖃᑦᑕᐅᑎᓗᑎᒃ 
ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᐅᑎᑦᓴᑦ 
ᓄᖅᑲᖓᑎᑕᐅᑲᐃᓐᓇᓚᐅᖅᑐᑦ.
ᐋᓪᓚᐅᖏᓯᐊᖅᑐᑎᒃ ᖃᓄᖅᑑᓂᒃᑯᑦ ᐊᒥᓱᓄᑦ ᖃᓂᒪᓐᓇᐅᑎᓪᓗᒍ, 
ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖓᑦ ᑐᖕᖓᓱᑦᑎᑦᓯᕙᓚᐅᖅᑐᑦ 
ᒪᓕᒐᓕᕆᔨᓂᑦ ᐱᓯᒪᔪᓂᑦ Borden Ladner Gervais LLP 
(ᐳᐊᕐᑕᓐ ᓛᑦᓄᕐ ᒎᕙᐃᔅ LLP) ᐅᐱᕐᖓᓵᒃᑯᑦ ᐊᒻᒪ ᐅᑭᐊᑦᓵᒃᑯᑦ 
ᐊᒥᓱᒐᓚᓐᓂᒃ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᑎᑦᓯᒍᓐᓇᓚᐅᖅᑐᑦ 
ᓴᖅᑭᖁᓪᓗᒋᑦ ᑭᖕᖒᒪᔭᒐᐅᕙᑦᑐᑦ ᐅᐃᕖᓄᑦ ᓄᓇᓕᓐᓂ. 
ᐊᔾᔨᒌᖏᑦᑐᑦ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᑦ ᑐᕌᖓᓚᐅᖅᑐᑦ 
ᐱᔭᑦᓴᓕᐅᖅᑎᓄᑦ, ᐃᖅᑲᓇᐃᔭᕐᕕᓐᓄᑦ, ᐃᖅᑲᓇᐃᔭᖅᑎᓄᑦ 
ᐊᒻᒪ ᓇᖕᒥᓂᕐᓱᖅᑐᓄᑦ. ᐊᒻᒪᑦᑕᐅᖅ, ᐊᑭᖃᖏᑦᑐᓂᑦ 
ᒪᓕᒐᓕᕆᔪᓂᑦ ᑲᑎᒪᑎᑦᓯᒍᓐᓇᓚᐅᕐᒥᔪᑦ ᓄᓇᓕᕐᒥᐅᑕᓂᑦ ᐊᒻᒪ 
ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᕐᒧᑦ ᐱᖃᑕᐅᔪᓂᑦ.
ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖓᑦ ᖁᔭᓕᑦᑎᐊᖅᑐᑦ 
ᐊᑑᑎᓕᒻᒪᕆᐅᓚᐅᖅᑐᓂᑦ ᐃᑲᔪᕐᓱᐃᕙᓚᐅᖅᑐᓂᑦ ᐅᑯᓇᖕᖓᑦ 
ᐅᐃᕖᒃᑯᑦ ᑲᑐᔾᔨᖃᑎᒌᖓᓐᓂᑦ Association des Fran-
cophones du Nunavut (ᐅᐃᕖᒃᑯᑦ ᑲᑐᔾᔨᖃᑎᒌᖏᑦ 
ᓄᓇᕘᒥ) (AFN) ᐊᒻᒪ Carrefour Nunavut (ᑭᐅᕆᕗᐊᕐ 
ᓄᓇᕘᒥ [ᑭᐅᕆᕗᐊᕐ]); ᐊᒻᒪ ᐃᖃᓗᓐᓂ ᑲᑐᔾᔨᖃᑎᒌᖏᓐᓄᑦ 
ᑮᓇᐅᔭᓕᐅᖅᑏᑦ ᑐᖕᖓᓱᑦᑎᑦᓯᓚᐅᖅᑐᓂᑦ ᒪᓕᒐᓕᕆᔨᒃᑯᑦ 
ᑲᑐᔾᔨᖃᑎᒌᖓᓐᓂᑦ ᐊᒻᒪ ᒪᓕᒐᓕᕆᔨᓂᑦ ᐱᓯᒪᔪᓂᑦ Borden 
Ladner Gervais LLP (ᐳᐊᕐᑕᓐ ᓛᑦᓄᕐ ᒎᕙᐃᔅ LLP) ᐅᑭᐊᑦᓵᒃᑯᑦ 
ᓂᐅᕐᕈᓯᒪᑎᓪᓗᒋᑦ.
ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖓᑦ ᐱᓕᕆᔪᒪᑦᑎᐊᖅᑐᑦ 
ᐅᔾᔨᕈᓱᒋᐊᖅᑎᑦᓯᓂᕐᒥᑦ ᐅᑯᓂᖓ ᓄᓕᐊᕐᓂᒃᑯᑦ ᐸᕝᕕᓴᐃᓂᖅ 
ᐃᖅᑲᓇᐃᔭᕐᕕᖕᒥ ᐊᒻᒪ ᑭᓇᐅᓂᖏᓐᓂᑦ ᐱᔭᐅᓗᑎᒃ 
ᐱᑦᑎᐊᐸᖏᓐᓂᖅ ᓄᓇᕘᒥ. ᑐᖕᖓᓱᑦᑎᒍᒪᓂᐊᕈᑦᓯᐅᒃ 
ᐱᓕᕆᔨᕗᑦ ᓄᓇᓕᑦᓯᓐᓄᑦ, ᐊᑏᑦ ᖃᐅᔨᒪᑎᑦᓯᒋᑦ ᐅᕙᑦᑎᓐᓂᒃ 
ᐅᓪᓗᕐᓯᐅᑎᖏᓐᓂᑦ ᓇᓗᓇᐃᕐᓯᕕᐅᓂᐊᕋᕕᑦ ᐊᒻᒪ 
ᐸᕐᓇᐃᒋᐊᓕᕐᓗᑎᒃ. ᖃᐅᔨᒋᐊᕈᒃ ᐊᑭᖃᖏᑦᑐᖅ ᐅᖄᓚᕕᒋᓗᒍ 
ᑭᒃᑯᑐᐃᓐᓇᕐᓄᑦ ᐅᖄᓚᕕᑦᓴᖅ: 1-844-979-2330 
ᖃᕋᓴᐅᔭᒃᑯᓪᓗᓐᓂᑦ info@lawsociety.nu.ca.

ᐸᕝᕕᓴᑦᑕᐃᑦᑕᐃᓕᒪᓂᖅ – ᐃᓚᐃᓐᓈᕐᓂᖅ ᐃᖅᑲᓇᐃᔭᕐᕕᖕᒥ  
ᐊᕝᕕᐊᕈᑎᐅᔪᑦ ᐃᖅᑲᓇᐃᔭᕐᓂᕐᒧᑦ
ᓴᖅᑭᑕᐅᓯᒪᓪᓗᓂ ᕕᕝᕗᐊᕆ 2022, ᐃᓚᐃᓐᓈᕐᓂᖅ 
ᐃᖅᑲᓇᐃᔭᕐᕕᖕᒥ – ᐊᕝᕕᐊᕈᑎᐅᔪᑦ ᐃᖅᑲᓇᐃᔭᕐᓂᕐᒧᑦ 
ᑲᑐᔾᔨᖃᑎᒌᓐᓂᒃᑯᑦ ᐱᓕᕆᔾᔪᑎᐅᔪᖅ ᐃᓚᒋᔭᐅᓗᑎᒃ ᓄᓇᕗᒻᒥ 
ᑎᒥᒃᑯᑦ ᐱᒡᒐᖅᑐᓕᕆᓂᕐᒥᑦ ᒪᑭᒪᓇᓱᐊᖅᑏᑦ ᑲᑐᔾᔨᖃᑎᒌᑦ 
ᑕᑯᓇᒋᐊᖅᐸᑦᑐᓂᑦ ᐊᕝᕕᐊᕈᑎᐅᔪᓂᑦ ᐃᖅᑲᓇᐃᔭᕐᓂᕐᒧᑦ. 
ᐱᓗᐊᖅᑐᒥ, ᑕᑯᓐᓇᓗᐊᖅᑕᐅᔪᑦ ᐃᖅᑲᓇᐃᔭᕐᕕᐅᔪᑦ 
ᐱᓕᕆᐊᖃᕆᐊᖃᖅᐸᓐᓂᖏᑦ ᓈᒻᒪᑐᒃᑯᑦ ᐊᑲᕐᕆᔮᖁᓪᓗᒋᑦ 
ᐃᖅᑲᓇᐃᔭᖅᑏᑦ. ᐅᓇ ᐱᒋᐊᖅᑎᑕᐅᓯᒪᔪᖅ ᑐᕌᒐᖃᖅᑐᖅ 
ᐃᓘᓐᓇᖏᓐᓂᑦ ᓄᓇᕘᒥᐅᑕᓕᒫᓂᑦ ᐅᔾᔨᕈᓱᒃᑲᓐᓂᖁᔭᐅᓗᑎᒃ 
ᐱᔪᓐᓇᐅᑎᖓᓐᓂᑦ ᐃᖅᑲᓇᐃᔭᕈᓐᓇᓂᕐᒥᑦ ᐊᕙᑎᓕᒻᒥ 
ᐸᕝᕕᓴᑦᑕᐅᕙᖏᓪᓗᑎᒃ ᐊᒻᒪ ᐃᓚᐃᓐᓈᖅᑕᐅᕙᖏᓪᓗᑎᒃ.

ᓯᕕᑐᔪᖅ ᑐᕌᒐᐅᔪᖅ ᐃᑲᔪᕐᓂᖅ ᐃᖅᑲᓇᐃᔭᕐᕕᐅᕙᑦᑐᓂᑦ 
ᐱᒋᐊᖅᑎᑦᓯᔾᔪᑎᒍᑦ ᓈᒪᓂᕐᓴᐅᔪᓂᑦ ᓱᓇᑐᐃᓐᓇᕐᓂᑦ ᐊᑐᐊᒐᕐᓂᑦ. 
ᑕᒪᓐᓇ ᓴᖅᑭᑕᐅᔪᓐᓇᓂᐊᖅᑐᖅ ᓴᖅᑮᕙᓐᓂᒃᑯᑦ ᐊᒻᒪ 
ᓴᖏᑎᑦᓯᕙᓪᓕᐊᓂᒃᑯᑦ ᑐᑭᖃᑦᑎᐊᖅᑐᓂᑦ ᐱᓕᕆᖃᑎᒌᒍᑎᑦᓴᓂᑦ 
ᑲᑐᔾᔨᖃᑎᒌᓂᑦ ᐊᑐᖅᑕᐅᖁᓪᓗᒍ ᑭᒃᑯᑐᐃᓐᓇᕐᓄᑦ 
ᑲᑐᔾᔨᖃᑎᒌᒍᑎᐅᔪᑦ; ᐊᒻᒪ ᓯᐊᒻᒪᐃᕙᓪᓗᑎᒃ ᑐᑭᓯᒋᐊᕈᑎᐅᔪᓂᑦ 
ᒪᓕᒐᓕᕆᓂᕐᒥᑦ ᐱᓕᕆᔾᔪᑎᐅᔪᓂᑦ ᐱᔾᔪᑎᖃᖅᑐᓂᑦ 
ᐱᓕᕆᐊᕆᒋᐊᓕᖏᓐᓂᑦ ᑕᒪᒃᑯᐊ ᐱᓪᓗᒋᑦ ᐊᑐᖅᐸᓪᓗᑎᒃ 

ᑲᑎᓯᒪᔪᓂᑦ ᐅᖃᐅᓯᒃᑯᑦ ᐊᒻᒪ ᑎᑎᖅᑲᒃᑯᑦ ᐱᓕᕆᔾᔪᑎᓂᑦ 
ᑭᒃᑯᑐᐃᓐᓇᕐᓄᑦ ᒪᓕᒐᓕᕆᔪᓂᑦ ᐃᓕᓐᓂᐊᕈᑏᑦ ᐊᒻᒪ ᑐᑭᓯᒋᐊᕈᑏᑦ 
ᓲᕐᓗ ᒪᑯᓂᖓ:

•  ᐊᑭᓐᓇᕐᒥᐅᑕᑦ

•  ᐅᖃᓕᒫᒐᕋᓛᖅ

•  ᐃᓅᖃᑎᒌᓐᓂᕐᒧᑦ ᖃᕋᓴᐅᔭᒃᑰᕈᑎ

•  ᐅᖄᓚᐅᑎᕋᓛᒃᑯᑦ/ᐊᐅᓚᔫᒃᑯᑦ ᐊᔾᔨᓕᐅᒐᒃᑯᑦ 

•  ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᑎᑦᓯᓂᒃᑯᑦ

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᑐᖕᖓᓱᑦᑎᑦᓯᓚᐅᖅᑐᑦ Ra-
ven Law LLP (ᕋᐃᕙᓐ ᓛ LLP) (ᐋᑐᕚ) ᑐᑭᓯᒋᐊᕈᑎᓕᕆᓂᕐᒥᑦ 
ᑲᑎᒪᑎᑦᓯᖁᓪᓗᒍ ᔪᓂ 14 ᐊᒻᒪ 15 ᐅᐃᕖᑦ ᑲᑐᔾᔨᖃᑎᒌ-
ᖃᕐᕕᖓᓐᓂ ᐊᒻᒪᑦᑕᐅᖅ ᖃᔪᖅᑐᕐᕕᒻᒥ ᐃᖃᓗᓐᓂ. ᕋᐃᕙᐃᐅᓪ 
ᓚᕗᕌᒻᐳᐊᐃᔅ – ᑭᐅᕆᒐᓐ ᐊᒻᒪ ᐋᓕᓴᓐ ᒪᒃᐃᐅᐊᓐ, 
ᑕᒪᒃᑮᒃ ᐃᖅᑲᓇᐃᔭᐅᑎᓂᑦ ᒪᓕᒐᕐᓂᑦ ᒪᓕᒐᓕᕆᔨᐅᔫᒃ, 
ᑐᑭᓯᒋᐊᖅᑎᑦᑎᓚᐅᖅᑑᒃ ᐊᕝᕕᐊᕈᑎᐅᔪᓂᑦ ᐃᖅᑲᓇᐃᔭᕐᓂᕐᒧᑦ 
ᐊᒻᒪ ᐱᓕᕆᐊᕆᒋᐊᓕᖏᓐᓂᑦ ᑕᒪᒃᑯᐊ ᐱᓪᓗᒋᑦ. ᐊᑭᖃᖏᑦᑐᓂᑦ 
ᒪᓕᒐᓕᕆᔪᓂᑦ ᐅᖃᐅᔾᔪᐃᒍᓐᓇᓚᐅᕐᒥᔪᑦ ᐅᐸᑦᑕᐅᔪᓐᓇᖅᑐᑎᒃ.

ᑭᖑᓪᓕᕐᒥ ᐅᐸᓕᓚᐅᕐᒥᔪᐃᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑕ 
ᐱᓕᕆᔨᖏᑦ ᐃᓚᒋᔭᐅᓗᑎᒃ Raven Law LLP (ᕋᐃᕙᓐ 
ᓛ LLP) ᖃᖏᖦᖠᓂᕐᒨᖅᑐᑎᒃ ᐅᒃᑐᐱᕆ 17-ᒥᑦ 21-
ᒧᑦ, 2022. ᓯᕗᓪᓕᐹᑦᓯᐊᒥ ᐊᑐᖅᑕᐅᓗᓂ, ᐱᓕᕆᔨᐅᔪᑦ 
ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᑎᑦᓯᓚᐅᖅᑐᑦ ᑐᕌᖓᔪᒥᑦ 
ᒪᒃᑯᑦᑐᓄᑦ. ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᑎᑦᓯᓚᐅᖅᑐᑦ ᒫᓂ 
ᐅᓗᔪᒃ ᐃᓕᓐᓂᐊᕐᕕᒃ ᐃᓕᓐᓂᐊᕐᕕᐊᓗᒻᒥ ᖃᖏᖦᖠᓂᕐᒥ ᐊᒻᒪ 
ᑕᑯᓐᓇᓗᐊᓚᐅᖅᑐᑎᒃ ᐱᔪᓐᓇᐅᑎᓂᑦ ᐊᒻᒪ ᐃᑉᐱᒋᔭᕆᐊᓕᓐᓂᑦ 
ᐱᓪᓗᒍ ᐃᒥᐊᓗᒃ ᐊᒻᒪ ᐱᕈᖅᑐᒥᓃᑦ ᓱᕐᕋᓇᖅᑐᑦ ᐱᔭᐅᑎᓪᓗᒋᑦ, 
ᐊᒻᒪᑦᑕᐅᖅ ᐸᕝᕕᓴᑦᑕᐅᑦᑕᐃᓕᒪᐅᑎᐅᔪᑦ ᐃᖅᑲᓇᐃᔭᕐᕕᖕᒥ. 
25 ᖑᓚᐅᖅᑐᑦ ᒪᒃᑯᑦᑐᐃᑦ ᐱᖃᑕᐅᓚᐅᖅᑐᑦ ᐅᓪᓗᓄᑦ 
ᐱᖓᓱᓄᑦ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᓚᐅᖅᑐᑦ 
ᓴᖅᑭᑕᐅᓚᐅᖅᑐᑦ ᐊᒻᒪ ᐊᑐᖅᑕᐅᓗᑎᒃ ᑲᑐᔾᔨᖃᑕᐅᓗᑎᒃ 
ᐋᓐᑎᐅᕆᐅ ᐃᖅᑲᖅᑐᐃᕕᓕᕆᓂᕐᒥᑦ ᐃᓕᓐᓂᐊᕈᑎᓂᑦ 
ᐱᓕᕆᕝᕕᓕᕆᔩᑦ ᐃᑲᔪᑦᑎᐊᓚᐅᖅᑐᑎᒃ ᐊᒻᒪ ᖃᐅᔨᒪᔭᕐᒥᓂᒃ 
ᑐᑭᓯᒋᐊᖅᑎᑦᓯᓪᓗᑎᒃ.

ᐃᓚᒋᔭᐅᓗᓂ ᒪᒃᑯᑦᑐᓂᑦ ᑲᑎᒪᑎᑦᓯᓂᕐᒧᑦ, ᐃᖅᑲᓇᐃᔭᕐᕕᐅᔪᑦ 
ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᑎᑕᐅᓚᐅᕐᒥᔪᑦ ᐊᐅᓚᑦᑎᔨᐅᔪᑦ 
ᓄᓇᓕᓐᓂ ᓇᖕᒥᓂᖃᐅᑎᓂᑦ. ᑐᑭᓯᒋᐊᕈᑎᓕᕆᓂᕐᒥᑦ 
ᑲᑎᒪᓂᐅᓚᐅᖅᑐᖅ ᑕᑯᓐᓇᓗᐊᓚᐅᖅᑐᖅ ᐃᓗᓕᖏᓐᓂᑦ 
ᐃᑉᐱᒋᔭᕆᐊᓕᖏᑕ ᐃᖅᑲᓇᐃᔭᕐᕕᐅᓗᑎᒃ ᐱᔾᔪᑎᓕᓐᓂᑦ.

ᓄᓇᓕᕐᒥᐅᑕᓂᑦ ᖃᓄᐃᓕᐅᖅᑎᑦᓯᓚᐅᕐᒥᔪᑦ ᓂᐅᕐᕈᓯᒪᓂᖏᓐᓂᑦ 
ᐃᓱᓕᐅᑎᒋᓪᓗᒍ.

ᒫᓐᓇᐸᓘᓚᐅᖅᑐᖅ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 
ᒥᑦᑎᒪᑕᓕᒻᒨᓚᐅᖅᑐᑦ ᓅᕖᐱᕆ 3-ᒥᑦ 5-ᒧᑦ, 2022 
ᐅᓪᓗᕈᒻᒥᑕᖃᑎᖃᕆᐊᖅᑐᖅᑐᑎᒃ ᐊᒻᒪ ᑐᑭᓯᒋᐊᕈᑎᓕᕆᓂᕐᒥᑦ 
ᑲᑎᒪᑎᑦᓯᒋᐊᖅᑐᖅᑐᑎᒃ ᐊᐅᓚᑦᑎᔨᓂᑦ. ᑐᑭᓯᒋᐊᕈᑎᐅᔪᖅ 
ᑲᑎᒪᓂᒃᑯᑦ ᐊᐅᓚᑕᐅᓚᐅᖅᑐᖅ ᒪᓕᒐᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ ᓄᓇᕘᒥ ᒪᓕᒐᓕᕆᔨᖓᓐᓄᑦ ᔭᓯᑲ ᓛᑦ ᖥᒻᓴᓐ 
ᒪᓕᒐᓕᕆᔪᓂᑦ ᑐᑭᓯᒋᐊᖅᑎᑦᓯᔨᐅᓗᓂ ᐱᔾᔪᑎᖃᖅᑐᓂᑦ 

ᐱᓕᕆᐊᑦᓴᕆᕙᑦᑕᖏᓐᓂᑦ ᖃᐅᔨᓴᖅᑎᐅᓗᑎᒃ ᐱᓕᕆᔾᔪᑎᓂᑦ 
ᐸᕝᕕᓴᑦᑕᐅᑦᑕᐃᓕᒪᓂᕐᒨᖓᔪᓂᑦ ᐊᒻᒪ ᐱᓕᕆᐊᕆᒋᐊᓕᖏᓐᓂᑦ 
ᑕᒪᒃᑯᐊ ᐱᓪᓗᒋᑦ.

ᐃᓚᒋᔭᐅᓗᑎᒃ ᐅᓪᓗᕈᒻᒥᑕᕐᓄᑦ ᐊᒻᒪ ᐃᓕᓐᓂᐊᕈᑎᓄᑦ, 
ᐊᑭᖃᖏᑦᑐᓂᑦ ᒪᓕᒐᓕᕆᔪᓂᑦ ᑐᑭᓯᒋᐊᕈᑎᓂᑦ ᓴᖅᑮᕕᐅᓚᐅᖅᑐᑦ 
ᓄᓇᓕᕐᒥᐅᑕᐃᑦ ᐱᔪᓐᓇᐅᑎᓂᑦ ᑐᑭᓯᒋᐊᒃᑲᓐᓂᕈᒪᓚᐅᖅᑐᓄᑦ 
ᐃᖅᑲᓇᐃᔭᕐᕕᖕᒥ ᐊᒻᒪ ᐃᖅᑲᓇᐃᔭᕐᕕᖏᑕ 
ᐱᓕᕆᐊᕆᒋᐊᓕᖏᓐᓂᑦ ᑕᒪᒃᑯᐊ ᐱᓪᓗᒋᑦ.

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖓᑦ ᓇᐃᑦᑑᒐᓗᐊᓂᑦ 
ᐅᖃᐅᓯᖃᓚᐅᕐᒥᔪᑦ ᐃᓗᓕᖏᓐᓂᑦ ᐱᓕᕆᐊᑦᓴᐅᑉ ᒥᑦᑎᒪᑕᓕᐅᑉ 
ᕼᐋᒻᒪᓚᒃᑯᖏᑕ ᑲᑎᒪᔨᖏᓐᓄᑦ ᑲᑎᒪᓂᖃᖅᑎᓪᓗᒋᑦ ᒥᑦᑎᒪᑕᓕᒻᒥ.

ᐸᕝᕕᓴᑦᑕᐅᑦᑕᐃᓕᒪᓂᖅ – ᐃᑲᔪᕐᓱᐃᔾᔪᑏᑦ 
ᓄᑖᓄᑦ ᓄᓇᓕᕐᒥᐅᑕᐅᓕᖅᑐᓄᑦ ᐊᒻᒪ 
ᓄᓇᓕᖃᕐᕕᔾᔪᐊᑉ ᓯᓚᑖᓃᖔᕐᓯᒪᔪᓄᑦ
ᐃᓚᒋᔭᐅᓗᓂ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᖐᖏᑕ ᓄᑖᓂᑦ 
ᖃᓄᖅᑑᕋᓱᐊᕈᑎᖏᓐᓄᑦ ᑕᑯᒋᐊᕈᒪᓂᕐᒥᑦ ᐊᕝᕕᐊᕈᑎᐅᕙᑦᑐᓂᑦ 
ᐃᖅᑲᓇᐃᔭᕈᓐᓇᓂᕐᒧᑦ ᐊᒻᒪ ᐊᔾᔨᒌᑎᑕᐅᕙᖏᓂᕐᒧᑦ 
ᐃᖅᑲᓇᐃᔭᕐᕕᖕᒥ, ᐊᓯᐊ ᐱᓕᕆᐊᑦᓴᓕᐊᖑᕙᓪᓕᐊᔪᖅ 
ᐱᔭᑦᓴᖏᓐᓂᑦ ᐃᓗᓪᓕᓱᖅᑕᐅᕙᓪᓕᐊᓗᓂ ᐅᓇ ᐃᑲᔪᕐᓱᐃᔾᔪᑏᑦ 
ᓄᑖᓄᑦ ᓄᓇᓕᕐᒥᐅᑕᐅᓕᖅᑐᓄᑦ ᐊᒻᒪ ᓄᓇᓕᖃᕐᕕᔾᔪᐊᑉ 
ᓯᓚᑖᓃᖔᕐᓯᒪᔪᓄᑦ. ᑲᑐᔾᔨᖃᑎᒌᓐᓂᒃᑯᑦ ᖃᓄᖅᑑᕈᑎᐅᓗᓂ, 
ᒪᓕᒐᓕᕆᔨᒃᑯᑦ ᑲᑐᔾᔨᖃᑏᖓᑦ ᓴᖅᑮᓯᒪᔪᑦ ᐃᑭᐊᖅᑭᕕᒻᒥᑦ 
ᐃᓚᖃᖅᑐᑎᒃ ᑲᑐᔾᔨᖃᑎᒌᓂᑦ ᐊᒻᒪ ᓇᖕᒥᓂᖃᖅᑎᐅᔪᓂᑦ 
ᓇᓗᓇᐃᕐᓯᒪᒍᒪᓪᓗᑎᒃ ᐅᑯᐊ ᐱᓪᓗᐊᑕᐅᔪᑦ ᑭᒃᑯᑐᐃᓐᓇᐃᑦ 
ᓴᖏᓂᖃᑦᑎᐊᖅᑐᒥᑦ ᐃᑲᔪᕐᓱᐃᔾᔪᑎᒥᑦ ᐱᓕᕆᔾᔪᑎᖃᖁᓪᓗᒋᑦ 
ᐃᖃᓗᓐᓂ ᐊᒻᒪ ᓄᓇᓕᓐᓂ.
ᒫᓐᓇᓕ, ᐊᑕᐅᓯᖅ ᑐᕌᒐᐅᓯᒪᔪᖅ ᑐᓴᐅᒪᑎᑦᓯᔾᔪᑎᓕᐅᕐᓂᖅ 
ᐃᑲᔪᕐᓱᐃᔾᔪᑎᑦᓴᓂᑦ ᑐᑭᓯᒋᐊᕈᑎᖃᖅᑐᓂ ᐊᑑᑎᖃᖅᑐᓂᑦ 
ᓄᑖᓄᑦ ᓄᓇᓕᕐᒥᐅᑕᐅᓕᖅᑐᓄᑦ ᑭᖕᖒᒪᔭᒐᐅᔪᓂᑦ. ᑕᒪᒃᑯᐊ 
ᑎᑎᕋᕐᓯᒪᔪᓖᑦ ᑐᓴᐅᒪᑎᑦᓯᔾᔪᑏᑦ ᐊᑐᐃᓐᓇᐅᑎᑕᐅᒐᔭᖅᑐᑦ 
ᖃᓪᓗᓈᑎᑑᖓᓗᑎᒃ, ᐅᐃᕖᑎᑐᑦ ᐊᒻᒪ ᐃᓄᒃᑎᑐᑦ. 
ᓯᕗᓪᓕᖅᐹᒥ ᐱᓕᕆᐊᖑᓗᓂ ᑐᓴᐅᒪᑎᑦᓯᔾᔪᑎᐅᔪᖅ 
ᓴᖅᑭᔮᖅᑎᑕᐅᒐᔭᖅᑐᖅ ᐃᓄᒋᐊᓄᑦ ᐅᐸᑦᑕᐅᓗᐊᖅᐸᑦᑐᓄᑦ 
ᐃᖃᓗᓐᓂ ᑐᕌᒐᕆᔭᐅᓗᐊᕐᓗᓂ ᖃᖓᑕᓲᓂᑦ ᐅᑕᖅᑭᕕᒻᒥ 
ᐃᑦᑎᕐᕕᒃᑯᕕᖓᓂ ᑎᑭᑉᐸᓪᓕᐊᔪᓄᑦ ᐃᖃᓗᓐᓂ. 
ᑐᓴᐅᒪᑎᑦᓯᔾᔪᑎᐅᔪᖅ ᐱᒻᒪᕆᐅᓗᓂ ᐱᒋᐊᖅᑎᑦᓯᔾᔪᑎᐅᔪᖅ 
ᓄᑖᒥᑦ ᓇᓗᓇᐃᔭᐃᓗᓂ ᑲᑐᔾᔨᖃᑎᒌᖑᓪᓗᑕ ᑲᑎᒍᓐᓇᕋᑦᑕ 
ᓴᖅᑭᔮᖁᓪᓗᒋᑦ ᑭᖕᖒᒪᔭᒐᐅᕙᑦᑐᑦ ᑭᒃᑯᑐᐃᓐᓇᕐᓄᑦ 
ᐅᓗᕆᐊᓇᖅᑐᒦᓕᕐᓯᒪᑐᐃᓐᓇᕆᐊᓕᓐᓄᑦ. ᒪᓕᒐᓕᕆᔨᒃᑯᑦ 
ᑲᑐᔾᔨᖃᑎᖐᖏᑦ ᓇᓗᓇᐃᕐᓯᕗᑦ ᐱᓕᕆᐊᖃᕈᒪᓂᖏᓐᓂᑦ ᐊᒻᒪ 
ᐱᓕᕆᔾᔪᑎᖃᕐᓯᒪᓂᖏᓐᓂᑦ ᖃᓄᖅᑑᕋᓱᐊᖅᐸᓂᒃᑯᑦ ᐅᑯᓂᖓ 
ᑲᑐᔾᔨᖃᑎᒌᓂᑦ ᓴᖅᑭᖅᑕᐅᖁᓪᓗᒍ ᑐᓴᐅᒪᑎᑦᓯᔾᔪᑎᑦᓴᖅ:  
Association des Francophones du Nunavut (ᐅᐃᕖᒃᑯᑦ 
ᑲᑐᔾᔨᖃᑎᒌᖏᑦ ᓄᓇᕘᒥ) (AFN), Carrefour Nunavut 
(ᑭᐅᕆᕗᐊᕐ ᓄᓇᕘᒥ [ᑭᐅᕆᕗᐊᕐ]), Réseau santé en 
français au Nunavut (ᐋᓐᓇᐊᖃᖅᑕᐃᓕᓂᕐᒧ ᑐᓴᐅᒪᖃᑎᒌᑦ 
ᐅᐃᕖᓄᑦ ᓄᓇᕗᒻᒥ) (RÉSEFAN) ᐊᒻᒪ ᒪᓕᒐᓕᕆᓂᕐᒥᑦ 
ᐱᔨᑦᓯᕋᐅᑎᓕᕆᓂᕐᒥᑦ ᑲᑎᒪᔩᑦ ᓄᓇᕘᒥ. ᐊᒻᒪᑦᑕᐅᖅ, 
ᓇᓗᓇᐃᕐᓯᒻᒥᔪᑦ ᐊᑐᖅᑐᒻᒪᕆᐊᓗᒻᒥᑦ ᑐᓂᕐᕈᑎᐅᓯᒪᔪᓂᑦ ᓄᓇᕗᑦ 
ᒐᕙᒪᒃᑯᑦ ᐃᖃᓗᓐᓂ ᖃᖓᑕᓲᒃᑯᕕᓕᕆᓂᕐᒥᑦ ᐊᐅᓚᑦᑎᔨᓂᑦ 
ᐊᒻᒪ ᑕᑯᔪᒪᑦᑎᐊᓕᖅᑐᑎᒃ ᑭᒃᑯᑐᐃᓐᓇᕐᓄᑦ ᓴᖅᑭᑕᐅᓛᕐᓂᖓ 
ᑐᓴᐅᒪᑎᑦᓯᔾᔪᑎᐅᔫᑉ ᐊᕐᕌᒍ ᐊᑐᖅᑕᕗᑦ ᓄᖑᓚᐅᖏᓐᓂᖓᓂ.
ᑐᕌᒐᕆᔭᐅᒻᒥᔪᖅ ᐱᓕᕆᐊᖑᕙᓪᓕᐊᔪᖅ ᓴᖅᑭᑕᐅᓂᖓ 
ᐸᖅᑭᔭᐅᔾᔪᑏᑦ ᑲᑎᕐᓱᖅᑕᐅᓯᒪᔪᑦ ᓄᑖᓄᑦ ᓄᓇᑖᖅᑐᓄᑦ 

ᓴᓇᔭᐅᓯᒪᔪᓂᑦ ᐅᐃᕖᓄᑦ 
ᓄᓇᓕᓐᓂ. ᑲᑐᔾᔨᖃᑕᐅᓗᑎᒃ  
Association des  
Francophones du 
Nunavut (ᐅᐃᕖᒃᑯᑦ 
ᑲᑐᔾᔨᖃᑎᒌᖏᑦ ᓄᓇᕘᒥ) 
(AFN) ᐊᒻᒪᓗ Carrefour 
(ᑭᐅᕆᕗᐊᕐ).
ᓯᕗᒧᐊᒋᐊᕈᑎᒋᓗᒍ, 
ᒪᓕᒐᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ ᓄᓇᕘᒥ 
ᑲᑐᔾᔨᖃᑎᖃᕐᓗᑎᒃ 
ᐃᓚᒋᔭᐅᔪᒥᑦ 
ᓇᖕᒥᓂᖃᖅᑎᓄᑦ 
ᒪᓕᒐᓕᕆᔨᒥᑦ 

ᐱᓕᕆᐊᖃᖅᐸᑦᑐᒥᑦ ᓄᓇᓕᖃᕐᕕᔾᔪᐊᑉ ᐊᓯᐊᓃᖔᕐᓯᒪᔪᓂᑦ 
ᒪᓕᒐᓕᕆᓂᕐᒥᑦ ᓴᖅᑭᑕᐅᖁᓪᓗᒋᑦ ᑭᒃᑯᑐᐃᓐᓇᕐᓄᑦ ᒪᓕᒐᓕᕆᔪᓂᑦ 
ᐃᓕᓐᓂᐊᕈᑏᑦ ᐊᒻᒪ ᑐᑭᓯᒋᐊᕈᑏᑦ ᐱᓕᕆᔾᔪᑎᑦᓴᑦ ᓈᒻᒪᒃᑲᔭ-
ᖕᖑᐊᖅᑐᑦ ᓄᑖᓄᑦ ᓄᓇᓕᖃᕐᕕᔾᔪᐊᕐᕕᓐᓅᖅᑐᓄᑦ ᐃᓗᓕᕆᔭᐅᓗᑎᒃ 
ᓄᓕᐊᕐᓂᒃᑯᑦ ᐸᕝᕕᓴᐃᓂᖅ ᐃᖅᑲᓇᐃᔭᕐᕕᖕᒥ ᐊᒻᒪ ᑭᓇᐅᓂᖏᓐᓂᑦ 
ᐱᔭᐅᓗᑎᒃ ᐱᑦᑎᐊᐸᖏᓐᓂᖅ ᓄᓇᕘᒥ ᐱᓕᕆᐊᑦᓴᐅᑉ.

ᓂᕆᐅᒃᑐᒍᑦ ᐃᓕᖕᓂᒃ ᑐᓴᓛᕐᓂᑦᑎᓐᓂᒃ 
ᐅᖃᐅᓯᒃᓴᖃᕈᕕᑦ ᐊᐱᖅᑯᑎᒃᓴᖃᕈᕕᓪᓘᓐᓃᑦ; 
ᐊᒻᒪᓗ ᑕᑯᔭᖅᑐᓛᖅᑐᒍᑦ ᓄᓇᔅᓯᓐᓄᑦ ᐊᒻᒪᓗ 
ᑎᒥᖁᑎᔅᓯᓐᓄᑦ ᓯᕗᓂᒃᓴᑦᑎᓐᓂᑦ.

ᐅᖃᖃᑎᒋᑎᒍᑦ
ᐊᑭᖃᙱᑦᑐᑦ ᐅᖄᓚᕕᐅᔪᓐᓇᖅᑐᖅ: 
1-844-979-2330

ᐃᕐᖐᓐᓈᖅᑕᐅᑖ:  
support@lawsociety.nu.ca

ᐸᕝᕕᓴᑦᑕᐅᑦᑕᐃᓕᒪᓂᕐᒧᑦ ᐃᑲᔫᑎᑦᓴᑦ 
ᐱᓕᕆᔾᔪᑏᑦ ᐊᑐᐃᓐᓇᐅᔪᑦ 
ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ  
ᐃᑭᐊᖅᑭᕕᖓᓐᓂ. 

ᒪᓕᒐᓕᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ
Law Society of Nunavut
(867) 979-2300 
$ 1 (844) 979-2330 

www.lawsociety.nu.ca

https://www.lawsociety.nu.ca/index.php/en/prevention-harassment

Prevention of 
Harassment
in the Workplace

ᐃᖅᑲᓇᐃᔭᕐᕕᖕᒥᑦᐃᖅᑲᓇᐃᔭᕐᕕᖕᒥᑦ  
ᐸᕝᕕᓵᕆᑦᑕᐃᓕᒪᓂᖅᐸᕝᕕᓵᕆᑦᑕᐃᓕᒪᓂᖅ

Let’s take the 
leap together

Need to talk?

ᒪᓕᒐᓕᕆᔨᒃᑯᑦ  
ᑲᑎᒪᔨᖏᑦ ᓄᓇᕗᒻᒥ
ᐃᓄᓕᕆᓂᕐᒧᑦ ᒪᓕᒐᓕᕆᔨᒥᑦ ᐅᖃᖃᑎᖃᕐᓂᕐᒧᑦ 
ᒪᓕᒐᓕᕆᔨᒃᑯᑦ ᑲᑎᒪᔨᖏᑦ ᓄᓇᕗᒻᒥ, ᐅᖄᓚᓗᑎᑦ 
$ 1 (866) 677-4726

Legal Services Board of Nunavut
To reach a civil lawyer at the Legal Services 
Board of Nunavut, call 
$ 1 (866) 677-4726

Department of Justice
Canada

Ministère de la Justice
Canada

ᑭᒃᑯᓕᒫᑦ ᐱᒍᓐᓇᐅᑎᖃᒻᒪᑕ ᐃᓅᖁᓪᓗᒋᑦ ᐊᒻᒪᓗ ᐃᖃᓇᐃᔭᓪᓗᑎᒃ 
ᖃᓄᐃᖏᑦᑎᐊᖅᑐᒥᒃ, ᐊᑦᑕᓇᑐᖃᖏᑦᑐᒥᒃ ᐊᒻᒪᓗ ᐃᑉᐱᒋᔭᐅᑦᑎᐊᓪᓗᑎᒃ 

ᓇᔪᖅᑕᐅᔪᒥ ᐸᒡᕕᓴᑕᐅᓂᖃᖏᓪᓗᑎᒃ.

Everyone has the right to live and work in a healthy, safe  
and respectful environment free from harassment.

ᐅᖃᖃᑎᖃᕆᐊᖅᑲᖀᑦ?

ᐱᓕᕆᖃᑎᒌᒋᐊᓚᐅᕐᓗᒃ 
ᑲᑐᔾᔨᓗᓄᒃ

ᒪᐊᓕᓗᒍ ᐃᑭᐊᕿᕕᐅᑉ ᑐᕌᕈᑎᖓ ᑕᑉᐹᓂᑦᑐᖅ ᐱᒍᓐᓇᖅᓯᖁᓪᓗᑎᑦ ᐱᓕᕆᔾᔪᑎᓴᓂᒃ ᐃᓄᒃᑎᑐᑦ ᐊᒻᒪᓗ ᐃᓄᐃᓐᓇᖅᑐᓐ.
Follow the URL link for resources in Inuktitut and Inuinnaqtun.

Maliglugu qaritaujakkurunmi titiraa pijaangita atugakhat Inuktutit Inuinnaqtullu.

